
Acta da sesión ordinaria do Consello de Goberno da 
Universidade de Vigo do 25 de xuño de 2025, convocada para 
ás 09:30 h. en primeira convocatoria e ás 10:00 h. en segunda, 
na Sala 18 do Campus Remoto da Universidade de Vigo. 

Ás 10:00 do día 25 de xuño de 2025 comeza a sesión, acadado 
o quórum en segunda convocatoria, presidida polo reitor, na 
Sala 18 (Consello de Goberno) do Campus Remoto. O reitor, e 
mais a secretaria xeral xunto con varios membros do órgano 
asisten presencialmente na Sala Manolo Ramos.  

Por outra banda, as persoas da comunidade universitaria poden 
seguila mediante un enlace a UVigo TV cun contrasinal que se 
lles comunica antes do comezo da mesma. 
 
Os asuntos a tratar son os seguintes, consonte á orde do día: 
 

1. Aprobación, se procede, da acta correspondente á sesión 
ordinaria do 26 de maio de 2025. 

2. Informe do reitor.  
3. Aprobación, se procede, da conta de liquidación do orzamento 

do exercicio 2024 da Universidade de Vigo, para o seu trámite 
no Consello Social. 

4. Aprobación, se procede, dunha transferencia de crédito dende 
a aplicación orzamentaria 2025 IFA1 131H 625 á aplicación 
2025 IFA1 131H 230 por importe de 2.000,00€. 

5. Elevación, se procede, ao Consello Social da proposta de 
aprobación da aceptación pola Universidade de Vigo da 
doazón do busto do profesor D. Celso Rodríguez Fernández. 

6. Aprobación, se procede, da normativa para contratar 
profesorado asociado na Universidade de Vigo. 

7. Aprobación, se procede, da contratación de novo profesorado 
visitante para o curso 2025/26 a proposta do Departamento 
X02-Dereito Privado. 

8. Aprobación, se procede, da condición de emérito ao profesor 
Carlos María Fernández-Jardón Fernández e da renovación 
como profesor emérito do profesor José Luis Legido Soto. 

9. Aprobación, se procede, do Regulamento de contratación do 
persoal investigador, técnico e de xestión da investigación da 
Universidade de Vigo. 

10. Aprobación, se procede, do Regulamento de recoñecemento e 
transferencia de créditos académicos nas titulacións oficiais 
de grao e de mestrado da Universidade de Vigo.

11. Aprobación, se procede, do procedemento de admisión de estudantes con estudos universitarios 
oficiais de grao iniciados na Universidade de Vigo ou noutra universidade española. 

12. Aprobación, se procede, da concesión da medalla de ouro da Universidade de Vigo á Editorial 
Galaxia. 

13. Aprobación, se procede, da proposta do departamento de Física Aplicada da concesión do grao de 
“Doutor Honoris Causa” á profesora Begoña Vila Costas. 

14. Debate sobre novas titulacións. 
15. Elección dun representante no Comité de Dirección da EIDO: 1 estudante do ámbito Tecnolóxico. 



 
 

 
16. Quenda de intervencións. 

 
1. Aprobación, se procede, da acta correspondente á sesión ordinaria do 26 de maio de 2025. 

 
O reitor pide que se aprobe por asentimento. 

Apróbase por asentimento. 
 

 
2. Informe do reitor. 

 
O reitor informa sobre os seguintes asuntos: 

• Sesión de traballo co Conselleiro de Emprego para axustar as datas de preinscrición e matrícula 
de bolsas BEME. 

• Celebráronse dúas sesións do Consello para a coordinación da docencia clínica, ademais dunha 
xuntanza entre os dous conselleiros implicados e os tres reitores. 

• Pleno da CRUE: situación relativa a Ciencias da Actividade Física e do Deporte. Créditos ICO  
para vivendas de estudantes. 

• Celebráronse negociacións entre os alegantes e os organizadores do INCIDE. 
• No Pleno do Consello Social aprobouse por asentimento unha proposta relativa á proposta de 

grao en dereito na UIE. 
• Consello Galego de Universidades: nova titulación de dereito na UIE. Pendentes de recurso, 

farémolo contando cos catro decanatos de dereito no SUG. 
• Asinado Convenio CEP para microcredenciais. 
• Campus Spain: periga a chegada de estudantes estranxeiros para seguir o curso do Centro de 

Linguas por unha modificación legal (non serve para conceder visados). Estamos traballando 
nunha solución. 

• Homenaxe ao profesor Patricio Sánchez Bello, moi merecido. 
• Celebrouse unha xornada universitaria galega en xénero. 
• Presentación do Instituto de Investigación iLingua, primeiro no ámbito humanístico. 
• AtlanTTic: premio á mellor tese de doutoramento. 
• Asinado convenio relativo a refuxios climáticos. 
• Celebrado en Vigo o acto MEGAU. 
• Celebrada a primeira sesión do grupo de traballo sobre descentralización de medicina. 
• Prazas de PDI, avanzando correctamente. María Goyri: 20 resoltas sen reclamación. 7 

provisionadas. 14 en avaliación. 1 pendente de constitución comisión avaliación. PPL: 
publicadas o 15 de maio. TU: publicadas o 12 de xuño. CU: publicadas o 23 de xuño. AXD 
do contrato-programa: publicadas. María Goyri 2025: publicadas. O número de prazas é o 
maior da nosa historia, o reitor agradece o traballo da vicerreitoría e do servizo de PDI polo 
traballo que está a desenvolver. 

• No tema de profesores asociados, estamos coas novas contratacións, e a próxima semana 
estarán os chamamentos de listas de agarda. 

 

 



 
 
 

3. Aprobación, se procede, da conta de liquidación do orzamento do exercicio 2024 da 
Universidade de Vigo, para o seu trámite no Consello Social 

 
O reitor cede a palabra á xerente, quen informa sobre a conta de liquidación do orzamento do 
exercicio 2024:  
 

 
 

 
 
 
 
 



 
 
 

 
 
  
 
 

 
 
 
 
 
 
 



 
 

 

 

• Dentro das conclusións do informe da auditoría, refírense as excepcións, xa que non se dispón 
dun rexistro actualizado dos elementos que compoñen o inmobilizado material. Sobre isto, 
compre indicar que existe un plan de traballo para a súa actualización. Na actualidade a 
Unidade Técnica ven de poñer ao día a documentación do patrimonio. A seguinte fase será a 
comprobación do axeitado rexistro e, de ser o caso, a corrección, así como a comprobación da 
amortización dos elementos de inmobilizado material. 

• Cambio de criterio contable. Petición de modificación na última sesión da Comisión 
Económica do Consello Social. Implicou a modificación do rexistro e a contabilización da 
periodización de ingresos asociados a proxectos de investigación con financiamento afectado, 
o que implica a alteración dos termos de comparación con exercicios anteriores. Carece de 
impacto no patrimonio neto da entidade. 

 

 



 
 

 

 
 
 
 
 

 
 
 
 
 
 
 



 
 

 

 
 
 
 
 

 
 
 
 
 
 
 



 
 

 

 
 
 
 
 

 
 
 
 
 
 
 



 
 

 

 
 
 
 
 

 
 
 
 
 
 
 



 
 

 

 
 
 
 
 
 

 
 
 
 
 
 
 



 
 

 

 
 

Coral del Río intervén en nome de Nós Universidade, teñen algunhas preguntas sobre o estado do 
remanente de Tesourería. Na páxina 115, no documento di: “No exercicio 2024, a diferencia de 
exercicios anteriores, a Universidade de Vigo optou por confeccionar o cadro do remanente de 
tesourería con suxeición ao establecido no PGCP”, que é o que falou antes a xerente. O cambio de 
criterio que se produciu é porque o Consello Social pediuno, por unha norma do novo plan xeral 
contable. A pregunta é o motivo do cambio de criterio, que segundo entendín, o Consello Social fixo 
a recomendación.   
A xerente di que o novo xefe do Servizo de Contabilidade foi quen se decatou de que era necesario 
facer doutro xeito o remanente de Tesourería, e o Consello Social o mesmo, incluíndo a 
periodificación do acumulado. 
Coral del Río continúa lendo, que se axusta o remanente ao plan xeral de contabilidade pública, “coa 
excepción dos créditos que acadaran a fase de compromiso a 31 de decembro, que poderán ser 
incorporados ao exercicio seguinte”, preguntando se é iso do que está a falar a xerente. A xerente 
responde que está a falar diso. Hai debate. Coral considera que sempre que hai un cambio contable, 
é bo que no ano que se cambia o criterio se faga o cálculo das dúas maneiras para que poidamos 
presentar unha serie mais comprensible. A xerente di que se se mostra cara atrás vai estar 
distorsionada, e ademais o resultado ten que ser o legal e o definitivo. 
Coral engade que desde Nós Universidade votarán que non, porque consideran que a evolución do 
remanente de libre disposición é preocupante desde 2018, froito dunha xestión moi deficiente, xa 
que o remanente de libre disposición nunca se facilita claramente e numericamente. Hai falta de 
información cando se solicita, polo que van votar que non. 
Yolanda comenta que se as contas están mal formuladas pódese discrepar, pero se a conta está ben 
formulada, e o auditor di que o é, quere saber a tacha da formulación da conta. Debe haber unha 
motivación legal ou operativa polo que se poida dicir que a formulación da conta non está ben. 
 
 
 



 
 
 
Intervención remitida por Jacobo Porteiro: “O pasado 24 de abril presentouse no CdG un adianto da 
liquidación do orzamento do exercicio 2024, no que o Reitor destacou un resultado enormemente 
positivo para as contas da Universidade e, de feito, así se reflectiu na documentación distribuída ese 
día, cunha presentación especialmente destacada en: 

• Resultado orzamentario axustado: 3,67 M€ 
• Remanentes de tesouraría: 17,0 M€ 

Agora, ao presentárense as contas definitivas para tramitalas ante o Consello Social, atopámonos con 
cifras notablemente diferentes: 

• Resultado orzamentario axustado: 1,76 M€ (case 2 M€ menos, é dicir, unha redución do 
52%). 

• Remanentes de tesouraría: 10,1 M€ (6,9 M€ menos, unha redución do 48%). 
Continuando coa análise, atopámonos co seguinte: 
• O remanente de tesouraría non dispoñible, que en abril era de 68,9 M€, agora é de 70,2 M€ 

(incremento de 1,3 M€). 
• Os saldos de dubidoso cobro, que en abril eran de 2,66 M€, agora son 8,0 M€ (incremento 

de 5,3 M€). 
É dicir, que en dous meses, e sen que se nos dea unha explicación convincente, "perdemos" 6,9 M€ 
de remanente dispoñible porque máis de 5 M€ corresponden a cartos que se nos deben e xa non 
prevemos cobrar, e 1,3 M€ que en realidade estaban afectados (comprometidos). 
Isto suscita numerosas cuestións: 

• Como é posible que a UVigo teña 8 M€ de dubidoso cobro? Para contextualizar, esta cifra 
supera a totalidade do orzamentado no artigo 83/60. 

• Poderíase explicar que partidas, empresas ou administracións son as que xeran este dubidoso 
cobro? 

• Será que alguén ten unha débeda moi elevada connosco e non a vai pagar? Quen sería? 
• Dada a magnitude da cifra, non podemos facer algo máis para recuperala? Non é unha 

cantidade suficientemente elevada como para activar vías legais de cobro? Ou acaso o problema é 
que non se cobrarán por erros propios? 

• Ou trátase dunha forma de aflorar liquidez que logo desaparece? 
Probablemente, a pregunta máis directa sexa: 
• Como é posible presentar un adianto de liquidación a finais de abril dun xeito triunfalista e 

que, dous meses despois, as contas cambien tan drasticamente? 
Se como se nos dí, se presenta un cambio de criterio contable, non semella moi difícil poder calcular 
o impacto dese novo criterio nas balance anteriores. Sómente se nos menciona un cambio de criterio 
e se nos di que non se pode facer unha comparación cos exercicios anteriores... e non se nos ofrece 
ningunha información adicional. Non é moito pedir que se nos facilite esa comparación de esa nova 
interpretación aplicada a exercicios anteriores. 
Finalmente, como é posible que o seguinte punto deste Consello de Goberno sexa a aprobación dun 
movemento de tan só 2.000 € entre partidas orzamentarias do IFCIA, para o cal se achega 
documentación en tempo e forma, mentres aquí hai 7 M€ que cambian dun epígrafe a outro sen que 
se nos facilite ningunha explicación ao respecto? 
Como din os ingleses: «Penny wise, pound foolish»; penso que esta expresión é hoxe máis aplicable 
ca nunca ao que estamos vendo neste CdG. 
Á vista destes datos e dado que non dispoño doutra información adicional convincente, considero 
que debo absterme de aprobar estas contas, xa que a forma na que se presenta esta liquidación fai 
imposible tomar unha posición clara ao respecto”.  



 
 
 
Intervén a continuación Vicente Romo, quen fala do remanente de libre disposición, que forma parte 
do remanente de tesourería. Se hai minoración, manter un remanente de libre disposición ano tras 
ano e non executalo, ao seu xuízo é ir en contra da eficiencia na execución dos recursos públicos. Un 
exemplo: como imos a pedir máis recursos de investigación e docencia se incorporamos crédito ano 
tras ano.  Non esquezamos que o noso presuposto de ingresos provén de transferencias correntes e 
tamén de capital de administracións que moitas veces están endebedadas, e se pedimos mais cartos, 
vannos responder que primeiro executemos o que aínda temos, incorporado ano tras ano. Non 
executar ese remanente, se é necesario, sería unha irresponsabilidade na xestión. O presuposto da 
Universidade de Vigo, deste equipo e dos equipos anteriores, execútase con responsabilidade. Grazas 
a esta xestión, podemos presumir dunha excelente saúde financeira. Solicitar esta excesiva cautela 
financeira non é adecuada. Se o que se pretende é dicir que esta minoración é unha cousa anómala, 
entón a pregunta sería onde foron a parar os créditos do xa famoso remanente. Lembra a todos os 
membros do CG que tivemos que facer fronte a unha pandemia (cando el era decano), traballando 
con moito éxito, durante anos, nisto non enganou a ninguén. No programa do actual equipo de 
goberno asegurábase o baleirar a bolsa de acreditados, e este equipo de goberno así o fixo.  
 
Carmen Ruiz lembra que nos rexemos por normas xurídicas, o remanente de créditos de libre 
disposición ou non libre disposición xa está comprometido porque o di a lei xeral presupostaria, e 
non se pode gastar noutras cousas. As resolucións do ICAC cambian, e deberíano saber os de 
económicas, porque cambian o criterio, estamos ante interpretacións de normas. Canto menos diñeiro 
haxa, mellor cumpriremos o presuposto da universidade (de acordo co dito por Vicente Romo). A 
universidade presta un servizo finalista, hai que executalo. Con respecto ao que dixo Porteiro, toda a 
execución orzamentaria de determinados créditos son anómalas, non teñen por que facerse, pero ás 
veces algunhas necesitan da aprobación do Consello de Goberno. Defende á Universidade de Vigo, 
e preocúpalle que a política se faga cando se aproban as contas, en vez de facelo cando se trae o 
presuposto, cando o auditor o que fai é un traballo obxectivo. Estamos en período electoral, pero 
temos que ser serios. Fagamos política universitaria cando aprobemos o presuposto, analizando se 
os créditos se gastan. Agora estamos falando de normas xurídicas. Que hai cambios de criterio, pois 
si, por culpa do ICAC, que cambia continuamente de criterio, 
Non lle importa comentar que por facer ese cambio que era necesario  non pasa nada, admítese ese 
erro, e xa está. Non hai ánimo de enganar, nin de persistir no erro. O fundamental é que o resultado 
presupostario sexa equilibrado. O ideal nunha administración pública e que sexa equilibrado, 0-0. 
 
A xerente comenta en resposta a Jacobo Porteiro, que estamos fronte a obrigas legais, cumprindo a 
norma do Plan Xeral Contable, publicada no BOE. O incumprimento é do parámetro de cálculo, e o 
lóxico e que cando se detecta se corrixa, e non persistamos no sistema anterior, que non quería 
enganar a ninguén, pero daban por feito que estaba ben. Está ben admitir o erro e corrixilo. 
 
Intervén a continuación Rosa Pérez, quere que quede claro que Nós Universidade ama e defende a 
institución, e os seus comentarios están pensados no ben da institución, nunca en contra da 
institución. 
 
Coral del Río intervén para falar do coste de oportunidade, que é que cando levas a cabo unha 
actividade, e ten que ver con todo o que deixas de facer ao decantarte por esa decisión. O problema 
é que antes había moito, agora pouco, e non lles gusta no que se gastou. Se está comezando a resolver 
agora, non antes, e no que se gastou, non lles gusta, e con moito amor e cariño pola institución.  



 
 
 
O reitor fala de que houbo unha suba de recoñecementos docentes neste período e no anterior do 
actual equipo de goberno, non hai dúbidas sobre a lexitimidade deste equipo e das súas políticas, moi 
apoiado pola comunidade universitaria. As políticas en canto ao PDI, estaban  escritas no  programa  
electoral. Nos acusan de autocomplacencia nas contas, pero cando un bota a mirada atrás, e vemos 
que pasamos do remanente de libre disposición, de dous millóns a dez, con estes datos a visión 
apocalíptica non se referenda. Neste momento estamos a facer un edificio en Ourense para 
Aeroespacial, e podemos executar estes fondos que nos chegan da Xunta de Galicia, cun 60% de 
financiación por parte da Xunta e un 40% que pon a Universidade de Vigo. Outras universidades 
galegas non van a ser quen de poder executar estes fondos. Se o Estado o precisa poden levarse os 
remanentes, non temos que conservalos para toda a vida; e no caso de cambio de criterio contable, 
non o fai o equipo de goberno, temos un servizo que non se decatou, pero agora facemos o correcto 
ao coñecelo, aínda que o resultado non sexa tan positivo. Simplemente indicar que é unha cuestión 
técnica, pero toda a lexitimidade para exercitar o voto que queiran. 
 
Resultados da votación:  

 
Votos a favor: 31 
Votos en contra: 3 
Abstencións: 2 

 
Apróbase por maioría. 

 
 
 

4. Aprobación, se procede, dunha transferencia de crédito dende a aplicación orzamentaria 
2025 IFA1 131H 625 á aplicación 2025 IFA1 131H 230 por importe de 2.000,00€. 

 
O reitor cede a palabra á xerente, quen explica a situación de cobertura de gastos dun profesor que 
ten ir a Xapón, con cargo a unha actividade de investigación, polo que ten que facerse esta 
transferencia de crédito.  
 
Apróbase por asentimento. 

 
 

 
5. Elevación, se procede, ao Consello Social da proposta de aprobación da aceptación pola 
Universidade de Vigo da doazón do busto do profesor D. Celso Rodríguez Fernández. 

 
O reitor fala da doazón dun busto do profesor D. Celso Rodríguez Fernández, xa que foi un profesor  
que marcou un xeito de facer as cousas dende os inicios da Universidade de Vigo, e o que temos é 
que aprobar esta doazón. O decano confirma que xa teñen un oco para colocar o busto. 
Intervén Rosa Pérez para dicir que foi alumna e compañeira de Celso, e quere saber se non se aceptase 
este busto, que pasaría. Parécelle algo moi delicado pero existe algún criterio para isto.  
O reitor comenta que non hai normas para isto, e o que hai é un dobre filtro, primeiro a facultade e 
despois a Reitoría, antes de traelo aquí. Se tomarían as medidas correspondentes para que non 
chegase aquí. Tamén o Consello de Goberno podería dicir que non. 



 
 
 
Coral del Río fala no seu nome, non en nome de Nós Universidade, deberíase facer un regulamento, 
e non votar isto aquí. 
O decano da Facultade de Filoloxía e Tradución comenta que a primeira doazón que recibiu foi a do 
busto de D. Celso, despois de analizar o procedemento a seguir. D. Celso Rodríguez Fernández foi 
catedrático de Lingua latina dende o comezo da Universidade de Vigo. 
Inmaculadad Anaya súmase as palabras do decano, para dicir que foi secretaria con D. Celso, e cre 
que merece este busto, non ve razóns para negar esta doazón.  
O reitor intervén para dicir que non procede adialo.  
Coral quere que conste en acta que, xa que non escoitou nada de que isto sexa urxente, se elabore 
unha normativa específica, e non se vote. 
Emma Torres fala de que reciben moitas doazóns, están traballando para unha musealización dunha 
colección de equipos audiovisuais, que nace de doazóns. Non lle gusta que se cuestione o criterio 
dos centros á hora de recibir as doazóns. O centro é o gardián dos bens que se reciben na doazón.  
O reitor di que non habería ningún problema para intentar buscar un procedemento acaído, pero non 
ve motivos para adiar esta doazón a un dos fundadores desta universidade. 
Rosa Pérez non está poñendo en dúbida o criterio do equipo decanal, o que quere dicir e que non é 
unha doazón calquera, senón unha doazón con carácter simbólico.  
Miguel Cuevas, tendo en conta de quen se trata, comenta que levamos aceptando doazóns dende que 
a Universidade é CUVI, e entende que non hai evidencia ningunha de que haxa argumento contra o 
labor desta persoa. Non ve ningún problema en aceptar doazóns deste tipo.  

 
Resultado da votación:  

 
Votos a favor: 33 
Votos en contra: 1 
Abstencións: 3 

 
Apróbase por maioría. 
 

 
 

6. Aprobación, se procede, da normativa para contratar profesorado asociado na 
Universidade de Vigo. 

 
O reitor cede a palabra á vicerreitora de Profesorado e Ordenación Académica, quen informa sobre 
a citada normativa:  
 
 
 
 
 
 
 
 
 
 



 
 
 
 
 
 

 
 

 
 
 
 

 

 

 

 



 
 
 

 

 

 

 

 

 

 

 

 



 
 
 

 

 

 

 

 

 

 

 

 



 
 
 

 

 

 

 

 

 

 

 



 
 
 

 

 

 

 

 

 

 

 



 
 
 

 

 

 

 

 

 

 

 

 



 
 

 

 

 

 

 

 

 

 

 



 
 

 

 

 

 

 

 

 

 



 
 

 

 

 

 

 

 

 

 



 
 

 

 

 

 

 

 

 

 



 
 

 

 

 

 

 

 

 

 



 
 
Miguel Cuevas intervén para agradecer o labor para facer esta normativa, fóra xa de todo punto, fóra 
de leis que non estabamos a cumprir, e quere agradecer o ton para elaborar esta norma. Seguramente 
haberá que modificala no futuro, pero da seguridade xurídica ás persoas que se presentan e obteñen 
as prazas de profesor asociado. Como en todas as negociacións, houbo algún atranco, pero o ton foi 
moi bo.  

O reitor di que tamén formaba parte negociar e chegar a acordos, e agradece aos representantes 
lexítimos dos traballadores o esforzo realizado. Entrará en vigor o dia seguinte a súa publicación no 
taboleiro electrónico da Universidade de Vigo.  

Apróbase por asentimento. 
 
 
 

7. Aprobación, se procede, da contratación de novo profesorado visitante para o curso 
2025/26 a proposta do Departamento X02-Dereito Privado 

 
O reitor cede a palabra á vicerreitora de Profesorado e Ordenación Académica, quen presenta unha 
proposta do Departamento de Dereito Privado para un profesor visitante:  
 

 

 
 
 

 
 



 
 

 
 
 
Apróbase por asentimento. 
 
 

8. Aprobación, se procede, da condición de emérito ao profesor Carlos María Fernández-
Jardón Fernández e da renovación como profesor emérito do profesor José Luis Legido Soto. 

 
O reitor cede a palabra á vicerreitora de Profesorado e Ordenación Académica, quen sinala que foron 
aprobados na COAP os dous casos: 
 

 

 
 



 
 

 
 
 

Miguel Cuevas intervén, non para falar destes casos, senón para dicir que é necesaria unha 
reformulación da figura do profesor Emérito, e da normativa relativa a esta figura. 
 
Apróbanse por asentimento. 

 
 

9. Aprobación, se procede, do Regulamento de contratación do persoal investigador, técnico 
e de xestión da investigación da Universidade de Vigo. 

 
O reitor cede a palabra á vicerreitora de Investigación, Transferencia e Innovación, quen informa 
acerca do regulamento: 
 

 

 
 



 
 

 

 
 

  

 

 

 
 
 
 
 
 
 
 
 



 
 

 

 
 
 
 
 
 
 

 
 
 
 
 



A vicerreitora indica que dalgún xeito debería reflectirse o colectivo do PI, sempre é un número 
elevado de persoas e dependen da consecución de fondos obtidos en diferentes convocatorias, para 
que este colectivo estea representado. 
Miguel Cuevas afirma que esta  normativa non é a que querían sindicalmente. Pero puxo  enriba 
da  mesa un tema que é apremiante, e que ten relación co convenio colectivo. Son as persoas  que 
son o elo máis débil, que non están nun convenio colectivo específico, que ás veces son os xuíces 
os que deciden onde deben estar, e débese velar  polos dereitos destas  persoas. Hai que  avanzar na 
busca  dunha situación convenial na parte do PDI e na parte de investigador, cunhas retribucións 
xustas e dereitos de representación, de participación e demais.  
O reitor di que non pode estar mais de acordo. Na negociación do III convenio colectivo as outras 
universidade galegas non querían entrar, e nós queremos incluír a este colectivo, e tamén nos 
Estatutos. 
Jacobo Porteiro di que na UDC, que veñen de aprobar os Estatutos por ampla maioría, recollen este 
colectivo. Quere que, aproveitando que estamos cos Estatutos, recollamos este colectivo para que 
non estean nun limbo. 
Anabel González Penín comenta que seguramente será o mellor documento, pero desde o seu punto 
de vista é moi mellorable, e quere que conste en acta. 
O estudante Jaime González intervén para subscribir as palabras doutros intervintes respecto á 
necesidade de regular adecuadamente as figuras do persoal que ata agora se veu considerando PDI-
B, facendo fincapé no seu crucial rol no bo funcionamento da universidade e pedindo que non só se 
pense neles en métricas electorais. 
Por outra banda, solicita ao equipo de goberno, tal e como xa fixo na Comisión de Investigación e 
Transferencia, que se considere a posibilidade de xerar unha exención de taxas de matricula nos 
programas de doutoramento para aquelas persoas contratadas pola UVigo baixo a figura de persoal 
predoutoral en formación, posto que se entende que pagan por servizos xa cubertos pola súa 
vinculación laboral. 
A vicerreitora di que está aberta a facer todas as modificacións que sexan necesarias, nada lle gustaría 
mais que facelo. 
O reitor di que estamos moi satisfeitos co traballo do novo servizo, así como coa UCPI polo traballo 
que desenvolveu. 

Apróbase por asentimento. 

10. Aprobación, se procede, do Regulamento de recoñecemento e transferencia de créditos
académicos nas titulacións oficiais de grao e de mestrado da Universidade de Vigo.

O reitor cede a palabra á vicerreitora de Estudantado e Empregabilidade, quen informa sobre este 
regulamento:  



 
 

 

 
 
 
 

 
 

 

 

 

 

 

 



 
 
 

 

 

 

 

  

 

 

 



 
 
 

 
 
 
 

 
 
 
 
 
 
 



 
 

 

 
 
 
 

 
 
 
 
 
 
 
 



 
 

 

 
 
 
 

 
 
 

Ignacio Bajo Palacio, lee el real Decreto, no que se di “serán objeto de este procedimiento hasta la 
totalidad de los créditos de formación básica entre títulos del mismo ámbito de conocimiento”, en 
vez de  “poderán ser obxecto”, que é o que se cambia, e non é un cambio baladí, é mais restritivo, 
porque engade “atendendo a coherencia académica...”, polo que cre que van en contra dos dereitos 
dos estudantes. 

 



 
 

 
Na maior parte das normativas consultadas por Ignacio Bajo, se di especificamente que serán obxecto 
de recoñecemento automático, e non se debe deixar a cada centro o que poidan facer, senón que debe 
ser un recoñecemento automático.  
Miguel Cuevas indica que, na súa interpretación, o que marca o RD é un límite no recoñecemento e, 
polo tanto, deixa a porta aberta a que non sexa obrigatorio recoñecer a totalidade dos créditos de 
formación básica. É relevante, di, a aparición da preposición "ata". 
A vicerreitora di que non ten ningún inconveniente, vaise poñer o que di literalmente o Real Decreto, 
ao que o reitor súmase, e comenta que se pedirá unha consulta ao Ministerio e á Asesoría Xurídica 
para confirmar o sentido do contido no Real Decreto. 
 
Apróbase por asentimento. 
 
 
 

11. Aprobación, se procede, do procedemento de admisión de estudantes con estudos 
universitarios oficiais de grao iniciados na Universidade de Vigo ou noutra universidade 
española 

 
O reitor da a palabra á vicerreitora de Estudantado e Empregabilidade, quen presenta o procedemento 
de admisión: 
 
 
 

 
 

 

 

  



 
 
 

 
 
 
 
 
 

 
 
 
 
 



 
 

 
 

 
 
 
 
 
 

 
 
 
 
 
 



 
 

 
 

 
 
 
 
 
 

 
 
 
 
 



 
 

 
 

 
 
 
 
 

 
 
 
 
 
 



 
 

 
 

 
 
 
 
 

 
 

 

  



 
 
 

 
 

 
Apróbase por asentimento. 
 
 
 

12. Aprobación, se procede, da concesión da medalla de ouro da Universidade de Vigo á 
Editorial Galaxia 

 
O reitor explica a proposta de concederlle a medalla de ouro da Universidade de Vigo á Editorial 
Galaxia, aludindo aos innumerables méritos da Editorial que a fan merecedora da mesma. O 
regulamento vixente contempla que a concesión da medalla de ouro será aprobada no Consello de 
Goberno co voto favorable da maioría absoluta dos membros do Consello de Goberno, e a iniciativa 
da proposta será do reitor ou dunha quinta parte do Consello de Goberno. O reitor engade que estamos 
no 75 aniversario da creación da editorial Galaxia, pero cando estábamos na Longa Noite de Pedra, 
no ano 1950, unha serie de persoas que marcaron un antes e un despois na cultura e na lingua galega, 
fixeron o esforzo de poñer enriba da mesa unha editorial que nuns tempos moi difíciles, penados 
incluso co cárcere, non era doado traballar a prol do galego. O reitor pide o voto de todos os membros 
para que conste que todos estamos de acordo en concederlle a medalla de Ouro á Editorial Galaxia.  
 
Foi aprobado por unanimidade. 
 
Apróbase por asentimento. 
 
 
 
 



 
 

13.  Aprobación, se procede, da proposta do departamento de Física Aplicada da concesión 
do grao de “Doutor Honoris Causa” á profesora Begoña Vila Costas. 

 
O reitor informa do cumprimento dos requisitos para poder aceptar a proposta do Departamento de 
Física Aplicada de concesión do grao de “Doutor Honoris causa” á profesora Begoña Vila Costas:  
 
 

 
 
 
O reitor di que ese día servirá tamén para poñer en valor a Escola de Enxeñaría Aeronáutica e do 
Espazo. 
 
Apróbase por asentimento. 
 
 
14. Debate sobre novas titulacións. 
 
O reitor comenta que isto faise a petición dun profesor. 
 
Intervén a continuación Jacobo Porteiro para falar sobre Medicina (enviou a súa intervención): 
 
“Como xa comentaba nunha intervención anterior, a propia convocatoria deste Consello de Goberno 
fala claramente da posición do actual equipo de goberno. 
Despois de semanas nas que o tema de Medicina está en todos os foros, ocupa portadas, plenos 
municipais, manifestacións de todos os ámbitos políticos e todo tipo de debates, imos tratalo por 
primeira vez no punto 14 dun CdG ordinario baixo o título: 
14. Debate sobre novas titulacións. 
 
 



 
 
E isto resume ben a postura que aparentemente defendemos como institución. Medicina, para a 
UVigo, semella ser simplemente unha "nova titulación", algo que me produce auténtico estupor. 
Medicina non é só "outra titulación". Medicina é unha titulación diferencial. Recoñezámolo 
claramente: Medicina é "a titulación". Medicina trae prestixio, alumnado, recursos e fortalece a 
relación coa nosa sociedade e coas áreas sanitarias. Medicina permitiríanos potenciar áreas de 
investigación nas que xa somos punteiros e dinamizar outras moitas que se verían favorecidas. 
Medicina significaría un salto para a UVigo como institución. 
Para contextualizar, vou dar algunhas cifras: 
 
Se organizamos estas áreas sanitarias arredor dos campus universitarios temos que: 

• USC (Santiago + Lugo): 800.000 habitantes. 
• UDC (A Coruña + Ferrol): 750.000 habitantes. 
• UVigo (Vigo + Ourense + Pontevedra): 1.200.000 habitantes. 

 
Máis cifras relevantes: 

• Vigo é a cidade número 14 en poboación no Estado español. 
• A Coruña é a número 18. 
• Santiago ocupa a posición 66. 

 
Con todo, Santiago ten a facultade de Medicina con máis estudantes de novo ingreso de toda España.  
 
Con razón, a súa área sanitaria ten dificultades para garantir unhas prácticas axeitadas. 
 
Entonces, cando a UDC, saltando os acordos existentes, manifesta unilateralmente o seu interese en 
ter unha facultade propia de Medicina, onde se posiciona a UVigo? A xulgar polas intervencións 
públicas do Reitor, posicionámonos a favor do convenio de 2015. 
 
É unha mágoa que non se achegase a este CdG este convenio. O convenio, ao analizado, deixa ben 
claro por que a UDC decidiu dar o seguinte paso... e leva máis ben a preguntarse por que a UVigo 
segue defendéndoo.  
 
Pode que en 2015 representase algún avance, pero hoxe resulta extremadamente restritivo e semella 
protexer só os intereses da USC, limitando moito a nosa participación e garantindo un control 
absoluto pola súa parte. 
 



 
 

 

 



 
 

 

 
Está claro que, debido a nosa postura ambigua e conciliadora, pediron que sexamos árbitros deste 
partido. Pero pregúntome por que renunciamos a xogar nós tamén. Por que non saímos o día seguinte 
á petición da UDC a recordar que Vigo ten, polo menos, o mesmo dereito e interese que A Coruña a 
solicitar unha facultade de Medicina? 
Na prensa afírmase que desde hai meses se veñen mantendo reunións sobre este tema.  

- Pode aclarar se informou deste asunto nalgún CdG?  
- Quen participou nesas reunións?  
- Que postura defendeu a UVigo? 
- Pode explicar que artigos do convenio se están a cumprir que favorezan á UVigo?  
- Que lle fai defender con tanta intensidade ese convenio de 2015? 

 
Unha pregunta máis básica aínda:  

- Cal é a postura real da UVigo?  
- Cre que a Universidade de Vigo debería contar cunha facultade de Medicina propia, 

compartida cos complexos hospitalarios universitarios de Ourense e Pontevedra? 
Se a súa resposta é afirmativa, propoño que se leva a Cluastro a petición de creación dunha facultade 
de Medicina, dando así respaldo institucional ao Reitor e deixando claro que UVIGO ten o mesmo 
dereito que UDC na súa reclamación. 
 
 



 
 
Falemos claramente de se Vigo debe solicitar unha facultade de Medicina, tal como fixo a UDC, ou 
cales deben ser as nosas aspiracións reais ao respecto, deixando de lado debates xenéricos sobre 
"novas titulacións" como se UVigo estivese a negociar un par de títulos a cambio de que a UDC 
obteña a segunda facultade de Medicina de Galicia. Non cometamos un erro que sería histórico”. 
 
O reitor di que vai comezar por unha serie de reflexións: 

• Bases para un acordo no Sistema Universitario de Galicia (público). 
• Os acordos están para cumprirse, ata que son superados por novos acordos. 
• Hai equilibrios que foron aprobados hai tempo, titulacións que son exclusivas dunha 

universidade. E todo está acordado. 
• No caso de medicina, a UVigo foi a primeira en solicitala. 34 anos despois non houbo ningún 

achegamento. 
• Romper a baralla abre a porta a ceder titulacións que temos en exclusividade e que forman 

parte da nosa identidade. 
• É obvio que as negociacións nestes 35 anos leváronse a cabo contando coa lexitimidade dos 

reitores para facelo Nunca se aprobou unha proposta de mapa de titulacións en órganos de 
goberno non implicados en negociacións. 

• Hai varios acordos asinados. Un do 2015 sobre a descentralización da docencia de medicina, 
nunca posto en solfa por ningunha das universidades implicadas. 

• Hai outro sobre a utilización dos campus de especialización para a seguinte implantación de 
titulacións. Lembremos: Campus Auga, Campus CREA e Vigo Tecnolóxico. 

• O reitor propón o seguinte: 
1. A universidade de Vigo, con lealdade institucional, cumpre os acordos acadados e 
asinados, ata que sexan superados por outros que se celebren entre as partes. 
2. Quen negocia ante a posible apertura do mapa de titulacións é o reitor ou reitora. 
3. As futuras negociacións irán no senso de pensar primeiro no beneficio da cidadanía 
galega e do estudantado das titulacións que estean sobre a mesa. 
4. Tentaremos mellorar a oferta de titulacións da Universidade de Vigo contando coa 
especialización dos campus. 

Intervén Coral del Río para dicir que non sae do seu asombro, cre que non é pertinente. A nivel 
persoal o discurso do reitor parécelle decepciónante, non é que lle sorprenda, porque Medicina non 
é unha titulación máis.  Temos unha universidade privada que está chamando á porta, non temos que 
renunciar a nada, é a responsabilidade da UDC. Agora o que temos que decidir é que vai facer a 
UVigo. Preocúpalles que o reitor estea de mediador porque non poderá defender a UVigo.  

O estudante Jaime González intervén para destacar que a lealdade aos acordos que destacaron o reitor 
e máis outros intervintes morreu cando naceu a universidade privada en Galiza. Afirma que, tras ver 
a orixe da conversa, ten a sensación de que esta pelexa só se dá porque se está a tratar de medicina, 
unha carreira considerada de prestixio, e que polo tanto parece que o debate está máis centrado en 
cuestións de prestixios e orgullos que no interese do estudantado. 

Pide que, para debater calquera nova titulación, se deixen de lado os intereses institucionais para 
poñer, por enriba de todo, os intereses do estudantado á hora de poder acceder ás titulacións que 
teñan unha alta demanda de acceso ou unha alta empregabilidade. 

Destaca tamén que o acordo mencionado, asinado en 2015, atópase desactualizado ao terse redactado 
nun contexto social e económico bastante diferente ao que nos atopamos a día de hoxe. 



 
 
Miguel Cuevas concorda co alumno e con Jacobo, que é o que están a demandar. O de que a USC 
non ten acubillo para todo . Os acordos teñen 10 anos, pero deberíamos ir moito mais alá, deberían 
moverse e cambiarse. A UVigo ten que estar aí, pódese romper un acordo, non significa romper a 
baralla. Temos que ter en conta se ter medicina en UVigo é unha mellora aos estudos de medicina 
dos estudantes galegos e portugueses. A parte social nunca vai apoiar que Medicina a teña unha 
Universidade privada, a teríamos que ter na UVigo en igualdade de condicións.  

Consuelo Pérez Vázquez di que lle sorprende que haxa unha votación, pregunta se non imos ter 
ningunha titulación relacionada co ámbito da saúde. Non entende as limitacións que se poidan 
considerar históricas para a UVigo. En Castela-León agora van a abrir unha nova facultade en León 
e Burgos.  

Carmen Ruiz non sabe se se ten que pedir ou non esta titulación. Fala do custo da facultade de 
Medicina, seguramente para construír edificios, traer profesores, e demais. Hai moito problema cos 
médicos para que poidan ser titulares e catedráticos. O diñeiro público é de todos. Quizais haxa que 
facer o recoñecemento a unidades docentes, como dicía a Jacobo Porteiro. Burgos e León están 
quedando sen poboación, será unha decisión política, pode ser.  

José Fariña engade a esta reflexión o tema da financiación. Que un estudante marche a Madrid para 
estudar algo que non ten aquí é malo, pero que marche tendo as titulacións aquí non é o mellor. Fariña 
cre que debemos manter as titulacións que temos cun nivel aceptable, e lle gustaría que se fale tamén 
do presuposto para poñer en marcha as novas titulacións. 

O estudante Jaime González aclara que a súa intervención previa non era para defender que a UVigo 
debería pelexar por ter a facultade de medicina, senón para defender que calquera debate desta índole 
se afronte pensando no interese do estudantado por enriba de prestixios institucionais, e que ningún 
acordo antigo impida abrir debates sobre a mellora da calidade na educación.  

Jacobo Porteiro di que a UDC terá o diñeiro suficiente para impartir esa titulación de medicina, e o 
pacto xa se rompeu cando foi o da titulación de robótica.  

Mercedes Soto contextualiza o tema en Ciencias da Saúde, non pode haber grupos moi grandes. 
Fisioterapia é a envexa polas prácticas que levan a cabo, require moitos gastos para manter unha 
titulación de medicina.  

O reitor non defende intereses localistas. Lembra o asunto de intelixencia artificial, ao final está en 
Ourense, mentres dicían que estaría na UDC ou na USC.  Non é ningún mediador, fai de Presidente 
do grupo de traballo; van a traballar no grupo de traballo as 9 persoas que o forman, que estea moito 
mellor que o acordo do 2015. É unha persoa tranquila e negociadora, pero nalgún momento terá que 
facer un posicionamento firme cando teña que facelo. Hai que estudar os temas, mesturase o tema 
das prazas con titulacións. Vai falar do tema público, que é o que ten que facer, pero engade que non 
se pode permitir que haxa un título de medicina nunha universidade privada. O que podemos facer é 
que temos unha universidade pública, o acordo do 2015 non lle gustaba nada, pero non dixo nada ao 
reitor de aquel tempo da UVigo. Van a facer falta entre 300 e 400 médicos nos hospitais de Galicia, 
que é o número de prazas que teñen na USC. A xente debería poder estudar o que quere, pero estamos 
a falar dunha profesión regulada. Non lle gusta o de parecer localista. O reitor solicita que lle deamos 
confianza para poder negociar, e se nalgún momento se fala de poñer unha facultade de medicina en 
Vigo, pediranse os recursos materiais e de efectivos humanos. Non é mediador, leva as propostas 
que considera convenientes en todo momento. Para rematar, este debate escurece outros debates. 



 
 
 
15. Elección dun representante no Comité de Dirección da EIDO: 1 estudante do ámbito 
Tecnolóxico 
 
Diego Cajaraville Aboy presentou a candidatura. Non é necesario votar. 
 
 
16. Quenda de intervencións. 
 
Miguel Cuevas pregunta, aproveitando a presenza da xerenta, cando se van pagar as asistencias aos 
tribunais de prazas que quedaron sen pagar en outubro. Sinala, tamén, que a segunda versión de 
SIGMA, aínda que está en galego, segue tendo notables erros, como documentos que aparecen 
escritos nalgunhas partes en castelán e outras en galego. Alédase de que SIGMA comece a estar en 
galego pero considera que é necesaria unha revisión profunda. Indica, por outra banda, que no caso 
de normativas ou instruccións, as veces vaise moi rápido, acompasados coa saída de normativa 
superior, e outras, moi despacio; prega que a actualización normativa da UVigo se acompase o máis 
rapidamente posible coas normativas de rango superior. En canto aos títulos propios, solicita que se 
procure o seu anuncio nos xornais como títulos propios; fala dunha noticia aparecida hai pouco na 
que non se indica que se trata dun título propio e, aínda que a reitoría non ten competencia sobre o 
que fai o xornal, pide que fagan sempre fincapé nesta cuestión.  Con respecto ás cuestións relativas 
a prazas, indica que unha persoa candidata tivo un problema por realizar a súa exposición en galego; 
prega que se busque unha solución para que non volva a suceder. Por último, solicita que conste a 
transcrición literal na normativa de recoñecementos do artigo do RD ao que se fixo referencia no 
punto correspondente. 
A xerente di que se pagarán as asistencias.  
Bajo Palacio di que os puntos da orde do día veñan coa documentación requirida.  Se vai ser un punto 
do vindeiro Claustro, que se meta a información que sexa necesaria. 
O reitor di que pensou que todos viran esa carta que chegou a comunidade. Pide desculpas pola falta 
de información previa do punto 14. 
Rosa Pérez pregunta polos días non lectivos. O regulamento de avaliación e as guías docentes: nos 
mestrados, ela da clases en varios, comprende o tema de que teña que figurar o regulamento de 
avaliación para tres semanas nas que imparte docencia no mestrado, o regulamento está pensado para 
o GRAO, non para mestrado. 
Natalia Caparrini intervén para dicir que se fará unha revisión da normativa, que é de Claustro. 
Rosa Pérez está na comisión académica de ensino. Teñen un problema de financiación; agora non 
tiveron presuposto porque houbo anos que non tiñan mestrado, e non o usaron, e o vicerreitor de 
titulacións dixo que lle deron cartos nas anteriores ocasións.  Pide poder facer a páxina web para o 
mestrado que van a poñer en marcha. O reitor di que vai buscar un arranxo para ese tema de facer 
unha páxina web. 
Arno Formella quere expresar un malestar con respecto á publicidade, xa que en Ourense teñen 
moitos novos títulos, pero viron nos canais da UVigo que non están nos folletos que se entregaron 
aos estudantes na MEGAU. Eles fan o que poden no seu centro, deberíamos mellorar desde arriba 
para facer a publicidade dos títulos que teñen a disposición os novos estudantes, incluídos os PARS.  
O reitor responde que van a comprobar que os folletos non estaban actualizados, e que imos tomar 
medidas para poñer todo ben o antes posible. Arno di que o prazo remata mañá, e que non vai servir 
de moito.  
 



 
 
O reitor agradece a presenza dos membros do Consello de Goberno. 

Ao non haber máis asuntos que tratar, remata a sesión ás 14:27 h. do día 25 de xuño de 2025, da que 
eu como secretaria xeral dou fe, co visto e prace do reitor. 

 

 

O reitor                                          A secretaria xeral 

